
Абу Ҳурайра розияллоҳу анҳудан ривоят қилинади:

«Батаҳқиқ суффа аҳлидан етмиш нафарини кўрдим. Уларнинг ичида
ридоли киши йўқ эди. Ё битта изори, ёки биргина кийими бўлиб,
бўйинларига боғлаб олган бўлишарди. Баъзи кийим болдирнинг ярмига,
баъзиси тўпиққача етадиган бўлар эди. Аврат кўриниб қолишини
хоҳламай, кийимни қўл билан ушлаб олишарди».

 Имом Бухорий ривоятлари.


